2



Հավելված 
Հայաստանի Հանրապետության ներքին գործերի նախարարի
   2026 թվականի հունիսի «02»-ի  N  4058-Ա հրամանի


   ԾՐԱԳԻՐ
Հայաստանի Հանրապետության ներքին գործերի նախարարության տնտեսական վարչության փորձագետի կողմից  իրականացվող աշխատանքների

1. Ներգրավման դեպքը և հիմնավորումները

[bookmark: _Hlk166247125]Հայաստանի Հանրապետության (այսուհետ՝ ՀՀ) ներքին գործերի նախարարության (այսուհետ՝ Նախարարություն) տնտեսական վարչության կանոնադրական խնդիրներից բխող կոնկրետ հանձնարարականների իրականացման նպատակով՝ անհրաժեշտություն է առաջացել ներգրավել պայմանագրային հիմունքներով համապատասխան փորձագետ:
   
 2․  Փորձագետին ներկայացվող պահանջները

1) Բարձրագույն կրթություն․
Բավարարում է «Գնումների մասին» Հայաստանի Հանրապետության օրենքի 16-րդ հոդվածի 5-րդ մասով սահմանված պահանջին:
2) Հայերենի իմացություն․
3) [bookmark: _Hlk227662003]Հանրային ծառայության առնվազն երկու տարվա ստաժ կամ երեք տարվա մասնագիտական աշխատանքային ստաժ կամ պետական գնումների բնագավառում` երեք տարվա աշխատանքային ստաժ․
4) Ունի գործառույթների իրականացման համար անհրաժեշտ գիտելիքներ․
5) Համակարգչով և ժամանակակից այլ տեխնիկական միջոցներով աշխատելու ունակություն:

 3․  Աշխատանքների իրականացման ժամանակահատվածը
[bookmark: _Hlk224568211]Փորձագետը ներգրավվում է մինչև 1 (մեկ) տարի ժամկետով։

4․ Աշխատանքների ակնկալվող արդյունքը

1. Իրականացնում է Նախարարություն ներկայացված՝ գնումների օրենսդրության վերաբերյալ ՀՀ կառավարության որոշումների ուսումնասիրությունը և դրանց վերաբերյալ համապատասխան առաջարկությունների ներկայացումը։ 
2. Իրականացնում է ՀՀ կառավարության 2025 թվականի նոյեմբերի 27-ի N 1704-Ն որոշմամբ սահմանված ավիատոմսերի ձեռքբերման գործընթացի շրջանակներում միջազգային որոնողական և ամրագրման էլեկտրոնային հարթակների միջոցով ավիատոմսերի ձեռքբերման դեպքում պահանջվող ուղղության համար տնտեսապես առավել շահավետ ավիատոմսերի տարբերակների մշտադիտարկումը և ներկայացումը։ 
3. Իրականացնում է ՀՀ պետական վերահսկողական ծառայության կողմից ռիսկային գնահատված գնման ընթացակարգերի մշտադիտարկումը։
4. ՀՀ հաշվեքննիչ պալատի կողմից իրականացվող հաշվեքննությունների ընթացքում համագործակցում է վերջինիս հետ՝ ապահովելով գնման գործընթացներին առնչվող պահանջվող տեղեկատվության տրամադրումը, ինչպես նաև առաջացած հարցերի վերաբերյալ անհրաժեշտ պարզաբանումների ներկայացումը։
5. Իրականացնում է գնման գործընթացների արդյունավետության գնահատում և մշտադիտարկում՝ բարելավման հնարավորությունների բացահայտման նպատակով։

 5․ Հաշվետվությունների ներկայացման և դրանց գնահատման արդյունքների    ամփոփիչ ժամկետները

1) Փորձագետի կողմից կատարված աշխատանքների վերաբերյալ հաշվետվությունը ներկայացվում է եռամսյակային կտրվածքով՝ մինչև եռամսյակին հաջորդող ամսվա 5-ը և ամփոփիչ փուլ։      
2) Կատարված աշխատանքի արդյունքը գնահատվում է բավարար, լավ կամ    գերազանց:

 6․ Աշխատանքների գնահատման չափանիշները

1. Գնումների օրենսդրության վերաբերյալ համապատասխան առաջարկությունների ներկայացում։ 
2. ՀՀ կառավարության 2025 թվականի նոյեմբերի 27-ի N 1704-Ն որոշմամբ սահմանված տնտեսապես առավել շահավետ ավիատոմսերի տարբերակների մշտադիտարկում և ներկայացում։ 
3. ՀՀ պետական վերահսկողական ծառայության կողմից ռիսկային գնահատված գնման ընթացակարգերի մշտադիտարկում։
4. ՀՀ հաշվեքննիչ պալատի հետ համագործակցություն, ապահովելով գնման գործընթացներին առնչվող պահանջվող տեղեկատվության տրամադրում, ինչպես նաև առաջացած հարցերի վերաբերյալ անհրաժեշտ պարզաբանումների ներկայացում։
5. Գնման գործընթացների արդյունավետության գնահատում և մշտադիտարկում, բացահայտված բարելավման հնարավորություններ։


